
БІЛІМ  БЕРУ  САЛАСЫНДАҒЫ  ЖАҢА  ТЕХНОЛОГИЯЛАРДЫ  
ПАЙДАЛАНУДЫҢ ТЕОРИЯЛЫҚ  НЕГІЗДЕРІ 

 
Елбасымыз Н.Ə.Назарбаевтың  

“Қазақстан - 2030” Қазақстан халқына 
арналған жолдауында “Біздің жас 
мемлекетіміз өсіп, жетіліп, кемелденеді, 
біздің балаларымыз бен немерелеріміз 
онымен бірге ер жетеді. Олар өз 
ұрпағының жауапты да, жігерлі, білім өрісі 
биік, денсаулықтары мықты өкілдері 
болады. Олар бабаларының игі дəстүрлерін 
сақтай отырып, қазіргі заманғы нарықтық 
экономика жағдайында жұмыс істеуге 
даяр. Олар қазақ, орыс, ағылшын тілдерін 
еркін меңгереді, олар бейбіт, абат, жылдам 
өркендету үстіндегі, күллі əлемге əйгілі, əрі 
сыйлы өз елінің патриоттары болады” деп 
көрсетілгендей-ақ, ертеңгі келер күннің 
бүгінгіден гөрі нұрлы болуына ықпал етіп, 
адамзат қоғамын алға апаратын құдіретті 
күш пен білімге тəн. Жас мемлекетіміздің 
болашағы – бүгінгі мектеп оқушылары. 
Оларға бірдей талап қойып, олардың 
табиғи қабілеттерін, нақты мүмкіндіктерін 
анықтап, соған негіздеп оқыту – бүгінгі 
күннің өзекті мəселесі. 

Оқыту жүйесінің қандай түрі 
болмасын, олар белгілі бір əдістемеге 
негізделеді. Əдістеме жан-жақты жəне өз 
орнында дұрыс қолданылса, өтілетін əрбір 
тақырыптың мазмұны да ойдағыдай 
ашылып, оқушылардың меңгеруіне жеңіл 
тиеді. Əдетте əдістеме өздігінен келе 
қоймайды. Ол көп жылдар бойғы ұстаздық 
қызметінің іс-тəжірибесімен, күнделікті 
сабақ беру процесімен тығыз байланысып 
жатады. Осылардың негізінде əр 
мұғалімнің бойында, ойында əдістеменің 
озық үлгілері жинақталады. Сонымен қатар 
олар күнделікті жұмыс тəжірибесінде озат 
мұғалімдердің шеберліктерін де пайдалана 
алатын болады. Бұлардың барлығы, сайып 
келгенде əдістемедегі белгілі бір жүйелікті 
қалыптастырады. 

Білім беру саласы қызметкерлерінің 
алдына қойылып отырған басты 
міндеттемелерінің бірі – оқытудың əдіс-

тəсілдерін үнемі жетілдіру. Жаңашыл 
мұғалімдер лекция, семинар, практикум, 
конференция, іскер ойын сияқты əдістерді 
дəстүрге енгізіп отыру. Мұның өзі 
оқытушының бірыңғай мақсатында өзін-өзі 
дамыту, өзін-өзі тəрбиелеудегі еңбегін 
ортақ арнаға тоғыстырады. 

 Əрине,еліміздегі тəуелсіздіктің əсері 
қоғам дамуының барлық салаларын 
қамтып, əлемдегі жаңа мазмұнды озық 
тəжірибелерге негізделген оқу-тəрбие 
жүйесінің қалыптасуына ықпал етті.  

Мұның өзі əрбір өсіп келе жатқан 
ұрпаққа тəлім-тəрбие беру, олардың рухани 
жаңарып жандануына тірек болатын 
мектеп екендігі бəрімізге белгілі.  

Сондықтанда оқушылардың ой-
өрісін, ұлттық мəдениетін, ұлттық рух пен 
сана-сезімін дамытып, тұлғаны 
қалыптастыруда тəрбие жүйесіндегі 
инновациялық іс-əрекеттердің өндірілуі 
үлкен жетістіктерге жетелеуде. 

Бүгінгі ғылыми-техникалық 
прогрестің қарыштап өскені, кезінде 
өндірісті автоматтандыру, 
компьютерлендіру мəселесімен тығыз 
байланысты өркендетіп отырған өтпелі 
кезеңде мектеп оқушыларына ғылым 
негіздерін меңгеруде білімді əлемдік 
стандартқа жақындату, оқытудың мазмұны 
мен əдістерін жаңарту арқылы білім 
сапасын көтеру мемлекеттік мəселе болып 
отыр. Бұл мəселелерді ойдағыдай шешу 
балабақшаның материалдық базасына, оқу-
əдістемелік құралдардың ғылыми-
əдістемелік негізде жасалуына, 
мұғалімдердің ұстаздық еңбекті жаңа 
технологиялық тұрғыда ұйымдастыруына, 
сонымен бірге мекеме басшыларының 
педагогикалық білгірлігіне, сөйтіп, оқу-
тəрбие жүйесін бүгінгі күн талабына сай 
шебер ұйымдастыра білуімізге байланысты 
болмақ. 

“Қазақстан тағдыры, келешегі мол ел 
болуы мектептің қандай негізде құрылуына 

тірелді. Мектебімізді сау, берік һəм өз 
жанымызға қабысатын, үйлесетін негізге 
құра білсек, келешегімізге тайынбай 
сертесуіне болады. Ал сондай негізге құра 
алмасақ, келешегіміз күңгірт”- ұлы педагог 
М.Жұмабаев айтқан. Сондықтан мектеп – 
мемлекеттің, қоғамның жəне жеке адамның 
білім беру саласына сұраныстарын 
қанағаттандыратын қоғамдық-мемлекеттік 
жүйе. Өсіп келе жатқан ұрпақтың 
тəрбиесінің, дене жəне жан сұлулығының, 
интеллектуалды əлеуетінің қамын ойлау – 
тəуелсіз Қазақстанның алдында тұрған ең 
маңызды мəселесінің бірі. 

“Білім туралы” заңымызда білім беру 
саласындағы мемлекеттік саясаттың 
интеллектуалдық дамуы, психологиялық-
физиологиялық жəне жеке ерекшеліктері 
ескеріле отырып, халықтың барлық 
деңгейіндегі білімге қол жеткізді; білім 
берудің зайырлы сипаты, білім ізгілікті 
жəне дамытушы сипаты делінген. 

XXI ғасыр табалдырығында тұрған 
адамзат дамуының жаңа кезеңінде – білім 
беру прогресінің ең маңызды 
факторларының бірі болып саналатын 
кезеңге келіп жетті. 

Қазақстан Республикасының орта 
білімді дамыту тұжырымдамасында негізгі 
мектептер: 

1). практикалық қызметте 
жинақталған барлық игіліктердің сақталуы; 

2). қоғамның интеллектуалдық 
қуатын жетілдіру; 

3). еліміздің материалдық-қаржылық 
əл-ауқатын əрі қарай дамыту; 

4). Орта білім беру жүйесін əрі қарай 
дамыту т.с.с. міндеттерді көздейді. 

Бұл міндеттерді шешу үшін 
балабақша  ұжымдары, əр мұғалім 
күнделікті ізденіс арқылы барлық 
жаңалықтар мен өзгерістерге батыл жол 
ашарлық қарым-қатынас жасаулары керек. 
Оқытудың түрлерін, əдістері мен 
құралдарын одан əрі жетілдіріп, тиімді 
тəсілдерді нəтижелі қолданудың жолдарын 
іздестірулері қажет. 

Ғылыми-педагогикалық əдебиеттерде 
іс жүзінде анықталып табылған оқыту 
үрдісінің нəтижесін көрсететін əдіс-
тəсілдері, түрлері көбінде жаңашыл, 

инновациялық деп атайды. 
 «Инновация» ұғымы педагогиканың 

сөздік қорына ежелден енген екен. Ол 
кейбір ғалымдардың еңбектерінде «жаңа» 
«жаңалық енгізу» деп көрсетіледі екен. 
Кейбіреулер оны «өзгеріс» деген 
терминмен анықтайды. Менің ойымша, бұл 
түсініктер кең мағынадағы терминдермен 
білім беру жүйесіндегі кез-келген өзгерісті 
сипаттайды. 

Инновация термині қазіргі білім 
берудің теориясы мен практикасында 
кеңінен қолданылуда. Бірақ, ғылымда бұл 
терминнің нақтылы анықтамасы белгілі бір 
категория ретінде берілмеген. Берілетін 
анықтамалардың көпшілігі бұл ұғымды 
кеңінен терең таныта алмайды. 
Инновацияны «білім беру жүйесінде 
жаңалық енгізу» деп айтсақ, «Введение 
принципиального в образовательную 
систему» ұғымының мағынасын тарылтқан 
болар едік.  

Инновация ұғымы ең бірінші XIX 
ғасырда мəдениеттанушылардың 
зерттеуінен пайда болды, яғни бір 
мəдениет түрлерін, екінші ел мəдениетіне 
енгізу дегенді білдіреді жəне бұл ұғым 
этнографияда əлі  күнге дейін сақталған.  

Инновация (латын сөзі in-в, novis-
жаңа) жаңа, жаңалық,  жаңарту дегенді 
білдіреді екен. С.И.Ожегов сөздігі 
бойынша: инновация бірінші рет шыққан, 
жасалған, жуық арада пайда болған, 
бұрынғының орнын басатын, алғаш 
ашылған, бұрыннан таныс емес енгізілген 
жаңалық. 

«Инновация» ұғымын əр елде əр түрлі 
түсінген, кейбір мемлекеттерде (АҚШ, 
Нидерланды) бұл термин кең тараған. 
Аталған Арабия, Жапония  
мемлекеттерінде «инновация» ұғымын  
сөздіктерде кезіктіру мүмкін емес. 

Қоғамның қазіргі дамуы кезеңінде 
оқыту мен тəрбиені нəтижелі ету білім 
беру мекемелерінің өзекті мəселелеріне 
айналды. Мектепке дейінгі мекемелер білім 
беру жүйесінің басқа да институттары 
секілді белгілі бір қоғамның, қоғамдық 
қарым-қатынас жүйесінің негізінде өз 
қызметін атқарады, сондықтан да олардың 
жалпы жағдайы, орны көбіне сыртқы 

факторлардың əсерінен, қоршаған 
əлеуметтік ортамен қарым-қатынасының 
кейіпімен анықталады. 

Елімізде соңғы онжылдықта ғылым 

мен техниканың қарқынды дамуы жəне 
əлеуметтік-экономикалық өзгерістер жас 
ұрпақ тəрбиелеуге жаңаша көзқараспен 
қарауды талап етуде. 

В статье рассматриваются теориетические основы использования  инновационных 

технологий в сфере образование. 
 
The article carries out the theoretical basis of using innovational technologies in the sphere 

of education. 


